
ХIурматиял Гумбет райо-
налъул нухазул магIишаталъул 
хIалтIухъаби! Баркула ну-
жеда профессионалияб бай-
рам - нухазул магIишаталъул 
хIалтIухъабазул къо! 

Район социалиябгун эконо-
микияб рахъалъ цебетIеялъе 
кIудияб кIвар бугел автомо-
билал хьвадулел нухал гьари 
ва къачIай Гумбеталда лъикI 
унеб буго. Нужер хIаракатаб 

хIалтIул хIасилалда бараб 
буго районалъул халкъалъул 
хIинкъи гьечIел, парахатал са-
паралги, гIадамазул рес буголъ-
иги, гьезул гIумру лъикIлъиги. 
РакI чIараб буго, нужер жи-

гарчилъиялда, хIалбихьиялда 
мугъчIвайги гьабун, гьеб рахъ-
алъ нилъее бергьенлъаби щве-
зе рукIиналда.

Гьарула, нужее щулияб сах-
лъи, хъизаналда талихI-рохел, 

захIматалъулаб хIаракатчи-
лъиялъулъ чIахIиял бергьен-
лъаби!

БаркИ
Баркула нухазул магIишаталъул хIалтIухъабазда!

8 октябралда росдал магI-
магIишаталъул хIалтIухъа-
насул къо кIодо гьабуна 
Бабаюрт районалъул зона-
ялда бугеб ЦIияб ЦIиликь 
росулъ. Гьеб тадбиралда 
гIахьаллъана «Гумбет рай-
он» муниципалияб райо-
налъул администрациялъ-
ул бетIерасул заместитель 
ХIайбула ГIабдурахIманов, 
экономикаялъул, росдал 
магIишаталъул ва буголъ-
иялъул гьоркьорлъабазул 
отделалъул нухмалъулесул 
заместитель Ибрагьим Ибра-
гьимов, районалъул админи-
страциялъул физическияб 
культураялъул, спорталъул, 
гIолилазул политикаялъул 
ва туризмалъул отделалъул 
нухмалъулесул заместитель 
НурмухIамад МухIамадов, 
информациялъул «Гумбет» 
отделалъул нухмалъулев 
ХIамзат ГIизудинов, СПКя-
зул, КФХязул, ЛПХязул нух-
малъулел, росабазул бутIрул 
ва цогидалги.

Саламалъулаб кIалъай гьа-
булаго, ХIайбула ГIабдурахI-
мановас  Гумбет районалъул 
бетIерасул рахъалдасан росдал 
магIишаталъул хIалтIухъабазда 
баркана байрам ва гьарана 
хIалтIулъ бергьенлъаби.

Гумбет   районалъул  эконо-
микаялъул, росдал магIишата-
лъул ва буголъиялъул гьор-

кьорлъабазул отделалъул 
нухмалъулесул заместитель 
Ибрагьим Ибрагьимовас жин-
дирго кIалъаялда бицана рай-

оналъул росдал магIишаталда 
бугеб хIал.

«Дагъистан цебетIеялъул 
«Хайир бугеб агропромыш-
леннияб комплекс» проек-
тги гIумруялде бахъинабу-
лаго, районалда лъикIалан 

хIалтIи гьабун буго. «Сель-
совет “Мехельтинский”» 
росдал поселениялъул ра-
кьалда ЛПХялъул 60 чIегIер 

хIайваналъе бакI бугеб ферма 
бан буго Халид Халидовас, 
Аргъваниб «Салам» КФХялъ 
бана 500 гIиялъажоялъе 
бокь, МелъелтIаса Шихали 
МуртазагIалиевас Энчедахаб 
абулеб гIалахалда балеб буго 

120 чIегIерхIайваналъе ферма, 
гьединго ЛПХялъул 120 чIегIер 
хIайваналъе ферма балеб буго 
Запир Эльмирзаевасул къува-
талдалъун Нанибика хъутанал-
да.

 Районалда цIиял ахал чIун 
руго 6 гектаралда. «Данух-
ский» СПКялъ Ахтачихъан 
хъутаналда пиринчI бекьулел 
ракьал къачIана.  70 гекта-
ралдаса бакIарана 280 тонна 
пиринчI», - ян абуна Ибрагьим 
Ибрагьимовас.

Росдал магIишаталъул къо-
ялда хурхун тIобитIараб ро-
халилаб байрамалда кIалъаял 
гьаруна «Цилитлинский» 
СПКялъул нухмалъулев 
МухIамадхIажи Загьидовас, 
«Данухский» СПКялъул нух-
малъулев Якъубдибир Амин-
тазаевас, «Гумбетовская» 
МТСалъул нухмалъулев Пах-
рудин ГIалихIажиевас ва цо-
гидазги.

ХIалтIулъ бергьенлъаби 
щварал росдал магIишаталъул 
предприятиязул нухмалъу-
лезе ва хIалтIухъабазе кьуна 
районалъул администрациялъ-
ул рахъалдасан грамотаби ва 
гIарцулал сайгъатал.

Гьебго къоялъ ЦIияб 
ЦIиликь рагьана футбол 
хIалеб гьитIинаб байдан ва 
тIобитIана имам Шамил гьа-
вуралдаса 220 сон тIубаялъул 
хIурматалда мажлис. Футбол 

хIалеб байдан рагьулаго чIоло 
къотIана Гумбет районалъ-
ул бетIерасул заместитель 
ХIайбула ГIабдурахIмановас, 
«Сельсовет “Цилитлинский”» 
росдал поселениялъул бетIер 
ГIалихан ДавудхIажиевас.

   Шамил имамасул юбиле-
ялъул хIурматалда тIобитIараб 
мажлисалда ахIана мав-
лид, кIалъазе рахъана ЦIияб 
ЦIиликь росдал гьоркьохъеб 
школалъул нухмалъулев Ражаб 
АхIмадхIажиев, гьебго шко-
лалъул тарихалъул мугIалим 
Шарапудин ГIалиханов.

Росдал магIишаталъул 
хIалтIухъанасул къоялъул 
хIурматалда ЦIияб ЦIиликь 
тIоритIана спортивиял къецал. 
«ГIолилал – экстремизмалда ва 
терроризмалда данде» абураб 
ахIиялда гъоркь Гумбет райо-
налъул командабазда гьоркьоб 
тIобитIана футбол хIаялъул 
турнир. Командабазда гъорлъ 
рукIана хъутабазда ругел ро-
сабалъа спортсменал. Турни-
ралда чемпионлъун бахъана 
«ЦIиликь» команда, кIиабилеб 
бакI «Нарыш», лъабабилеб бакI 
«Первомайск» командабаз кку-
на. 

Гумбет районалъул бетIера-
сул рахъалдасан турнирал-
да призовиял бакIал ккуразе 
гIарцулал сайгъатал, медалал 
ва грамотаби кьуна. 

           «Гумбет» РИО

Шамил имамги ракIалде щвезавуна, мини-футболалъул байданги рагьана

«Гумбет район» муниципалияб районалъул бетIер ХIажимурад МухIамадов

Дагъистаналъул бетIера-
сул ва хIукуматалъул адми-
нистрациялъул нухмалъуле-
сул заместитель Темирлан 
Шабановасул нухмалъиялда 
Гумбет районалда тIобитIана 
республика цебетIеялъул 
приоритетниял проектал 
тIураялъул бугеб хIалалъул 
суалгун данделъи.

   Данделъиялда     гIахьаллъана 
Дагъистаналъул бетIерасул ва 
хIукуматалъул администраци-
ялъул гIуцIиялъулабгун про-
ектнияб управлениялъул нух-
малъулев МухIамад ГIабидов, 
гьебго идараялъул проек-
тнияб хIаракатчилъиялъул 
гIуцIиялъул отделалъул кон-
сультант МухIамад ХIажиев, 
Дагъистаналъул росдал 
магIишаталъул ва кванил 
нигIматазул министерствоялъ-
ул росдал магIишаталъул пайда 
кьолел ракьазул хъаравуллъи 
гьабиялъул ва мониторингалъ-
ул отделалъул нухмалъулев 
Жамбулат Шаибов, Гумбет 
районалъул администрациялъ-
ул жавабиял хIалтIухъаби, ро-
сабазул поселениязул бутIрул, 
учреждениязул ва гIуцIабазул 
нухмалъулел.

Данделъи рагьулаго, рай-
оналъул администрациялъул 
бетIерасул заместитель Рама-
зан АхIмаднабиевас гьалба-
дериде саламалъулал рагIаби 
абуна ва бицана Дагъистан 
Республика цебетIеялъул при-
оритетниял проектал тIураялъе 

Гумбеталда гьабулеб бугеб 
хIалтIул.

«Социалиябгун экономи-
кияб цебетIеялъул ахирисеб 
лъабго соналъул хIасилазул 
халгьабуни, лъикIал хIасилал 
щун руго нилъее. Соналда-

са соналде цебетIей буго. 
БакIалъулаб самоуправлени-
ялъул хIаракатчилъиялъе къи-
мат кьолаго, Дагъистаналда 
хIалтIи лъикI гIуцIаразул кьер-
да бакълъулалги руго», - ян абу-
на Рамазан АхIмаднабиевас.

   Хадув кIалъазе вахъарав 
Темирлан Шабановас бихьиза-
буна рехсараб данделъи Гумбет 
районалда тIобитIулеб бугин 
гIуцIиялъулабгун проектнияб 
управлениялъул хIалтIуе къи-
мат кьей мурадалда ва бицана 
Дагъистаналъ гIахьаллъи гьа-
булеб букIин 7 приоритетнияб 
проекталда.

Проектнияб хIаракатчи-
лъиялъул цIиял къагIидаби 
хIалтIизаризе ккеялъул бицана 
МухIамад ГIабидовас.

Гумбет районалда Дагъ-
истан цебетIеялъул приори-
тетниял проектал тIураялъе 
гьабулеб бугеб хIалтIул бица-
на районалъул администра-
циялъул бетIерасул замести-
телал РурухIма Халидовас, 

ХIайбула ГIабдурахIмановас, 
АхIмад Сулаймановас, Ма-
лик Маликовас, районалъул 
администрациялъул аппара-
талъул нухмалъулев ИсмагIил 
Салатгереевас, экономикаялъ-
ул, росдал магIишаталъул ва 
буголъиялъул гьоркьорлъаба-
зул отделалъул нухмалъулев 
ХIусен Мутаевас, гьесул за-
меститель Ибрагьим Ибрагьи-
мовас.

   Данделъиялъул хIасилалги 
гьарун, Темирлан Шабановас 
абуна Гумбет районалда при-
оритетниял проектал тIурай 
лъикI гIуцIун бугилан. Гьеб 
рахъалъ гьабураб хIалтIудаса 
разилъи загьир гьабуна.

«Гумбет» РИО

Дагъистаналъул приоритетниял проектал тIураялъул бугеб 
хIалалъул суал

 Гумбет районалъул бетIер 
ХIажимурад МухIамадов 
дан-
дчIвана Россиялъул Федера-
лияб налоговияб хъулухъалъ-
ул Дагъистан Республикаял-
да бугеб районазда гьоркьосеб 
№ 12 инспекциялъул нух-
малъулев МухIамаднаби На-
биевгун.
ДандчIваялда гIахьаллъана 
районалъул администраци-
ялъул бетIерасул заместитель 
РурухIма Халидов ва Гумбе-
талъул ТОРМалъул нухмалъу-
лей Асият ГIумарахъаева.

 ДандчIваялда рорхана нало-
гал ракIари лъикI гIуцIиялъул 
суалал. ХIажимурад МухIама-
довас абуна Гумбеталда нало-
газул база гIуцIиялъул рахъалъ 
гьабулеб хIалтIи лъикI бугин.

Хадуб МухIамаднаби На-
биевас бицана буголъиялда, 
ракьалда, транспорталда лъу-

рал налогал ракIариялъе Гум-
беталда гьабураб хIалтIи, рех-
сана налъаби ругел бакIал ва 
гьел ракIариялъе гьаризесел 

тадбирал.
   «Бюджеталъул доходазул 

бутIаялда тIаде гIарац бачIине 
ккани, налогал ракIаризе 
ккола, ахиралдаги бакIазда 
масъалаби тIуразе гьелъ ку-
мекги гьабула. Доходалъул 

бутIа цIикIкIиналъе аслиял 
масъалабазул цояблъун кко-
ла хIисабалде росичIел ракьул 
участкаби ва рарал бакIал 

тIатинари. Гьединго хIалтIи 
гьабулеб буго Гумбет район тун 
къватIир ругел предпринимате-
лаз гIагараб районалда хъвай-
хъвагIай гьабиялъе», - ян абуна 
ХIажимурад МухIамадовас.

«Гумбет» РИО

Гумбет районалъул бетIер ХIажимурад МухIамадов дандчIвана 
налогазул хъулухъалъул хIалтIухъабигун

  Гумбет районалъул «Мехе-
льтинский» СПК гIахьал-
лъана   Москваялда  тIобитIа-
раб халкъияб магIишат 
цебетIеялъул     ТIолгороссия-
лъул выставкаялда.

Выставкаялда рихьизарулел 
рукIана гIандадерил хъачIаб 
квасул тайпаялъул хъахIал 
куйдул. «Мехельтинский» 
СПКялъул гIиял фермаялъул 
куйдузе выставкаялда меседил 

медаль щвана. Гьеб кьуна Рос-
сиялъул Федерациялъул росдал 
магIишаталъул министр Ткачев 
Александр Николаевичас.

«Гумбет» РИО

Шапакъат кьуна Россиялъул росдал магIишаталъул министр
 Александр Ткачевас

ЧIахъагиян чIвалеб 
хъатги тIагIагиян 
хьвагIулеб тIилги

Ахирал анкьазда Дагъи-
станалда ккарал лъугьа-бахъ-
иназ гIемераб жоялъул пикру 
гьабизе тIамулел руго. Росси-
ялда киса-кибего ва хас гьа-

бун Москваялда ришватчилъ-
игун магIишатиял такъсирал 
рукIунарел гIадин, гIицIго 
Кавказалъ, Дагъистаналъ такъ-
сирчилъи къватIибе гьурщулеб 
бугеб гIадин, цо-цо СМИяз 
тIадагьал, гъорлъе раккичIел 
баянал кьолел руго. 

Улюкаевги дагъиста-
ниявищ?

Гьедин батани, кав-
казиялищ кколел жидер 
«хIаракаталъул» хIасилалда 
уголовниял делаби рагьун 
рукIарал ва пачалихъалъул, 
халкъалъул буголъиялъул 
миллионал, миллиардал гъур-
щал тIагIинарунилан жиде-
де гIайибал гIунтIизарурал 
Россиялъул оборонаялъ-
ул министрлъун хIалтIарав 
Анатолий Сердюков, гьесул 
секретарь Евгения Василье-
ва, Россиялъул экономика 
цебетIезабиялъул министр-
лъун хIалтIарав Алексей Улю-
каев, МВДялъул экономикияб 
хIинкъигьечIолъи цIунулеб 
идараялъул хIалтIухъан, пол-
ковник Дмитрий Захарченко ва 
цогидалги? 

«ЧчугIа махIцуна 
бетIералдасан»

«Откат» абураб рагIи Мо-
скваялъ малъана Россиялдаго. 
Цо кIудияв хъулухъчияс абуна: 
«Дица тIаса тIажу бахъаниги, 
«откат» гъоркь течIого, феде-
ралиял идарабаз республика-
ялъе гIарац биччаларо», – абун. 
ГIурусазул кици буго: «ЧчугIа 
махIцуна бетIералдасан». 
Аваразул аби ккола: «Ицц 
тIокIкIуна бетIералдасан».

…ГIемерал кIихIатIилаз 
жидерго цIайи, жал щалали 
лъазабуна гьал къояз. Дагъи-
станалъул бетIер хисизегIан, 
«чIахъаги, чIахъаги» бачу-
нел рукIаралщинал гьанже 
«тIагIаги, тIагIаги» бачине жу-
рана. Гьеб буго кутакаб учуз-
лъи.

        «Кьурул гIусал  гIадал», 
«даим гIурччинал накIкIи-
гъутIби гIадал» цо-цо 
магIарулалги тамахлъана, чар-
лъана, чухьарлъана, риун ана, 
кьерал хисизе журана. Хамеле-

оналъул гIадин, тIомол кьерал 
батIи-батIиял раккана. 2013 
-2017 соназда, кIалдибе лъим 
босарал гIадин, руцIцIун чIун 
рукIарал цо-цоязда кIалал ри-
жана, гьез цевеса арав хъулухъ-
чиясда хадуб цо-цо жо абизе, 
рехизе байбихьана. ГьедигIан 
«къвакIарал ва ритIухълъи 
хириял» гIадамал, хъулухъ 
тун хIаким инегIан, гьесул 
гIунгутIаби рихьизаричIого, 
нуж кир рукIарал? «Миллат» 
басмаялъ, масала, 2013-2017 
соназда Дагъистаналъ росарал 
бергьенлъаби, лъикIал рахъал 
рихьизаруна, квешал рахъал-
ги гьоркьор течIо, кколел ру-
гел гъалатIазде кантIизаруна. 
Жакъа цевеса арав чи какулел 
чагIи, сон кир рукIарал нуж?

Гьеб буго цIакъго 
нахъегIанаб ва сурукъаб 
гIамал. Аварагзаби ахираб аза-
ридаса цIикIкIараб заманал-
да дунялалда загьирлъичIо, 
гъалатIал камурал церехъа-
биги гьанже ракьалда гьечIо. 
Амма 2013-2017 соназда Дагъи-
станалда лъикIаб рахъалдехун 
кIудиял хиса-басиял кканищан 
абуни, ккана. Гьел хиса-баси-
ял хъинтIана щивав дагъиста-
ниясда. Ракълилаб, парахатаб 
гIумру бачIана республикаял-
де. Аллагьас балагьал рикIкIад 
гьареги хадурккунги.

ГIаданлъун хутIи – 
кIудияб жавабчилъи

Нагагь аваразда гьоркьо-
са авараг вахъун вукIаравани, 
гьевги какизе вукIана Дагъ-
истаналда гIумру гьабун ру-
гел цо-цо кIалги чIегIарал, 
махьаги чIегIерал, жаниса 
махIцарал, чорокал, инжитал, 
инсанлъиялъул тIабгI биларал 
жахIдачагIаз, бугьтанчагIаз, 
«богорукъалъул багьадурза-
баз».

Гьединлъидал, 2013-2017 
соназда Дагъистаналда билъ-
лъанхъизабураб сиясаталда 
данде щибаб къойил тудара-
рал тухьулаби руго, милли-
яб рокьукълъиялъ, милли-
яб жахIдаялъ ва миллияб 
гIисинлъиялъ хIалада течIел, 
рагъаризарурал, гьенкьеза-
рурал, кIечIезарурал, макьу 
течIел, чIвачIвадизарурал ва 
цIадаризарурал лотиял.

МагIарул халкъалъул та-
рих, араб ва гьанжесеб хIал 
киназдаго лъала. Лъикьаниги 
нечезе кколеб тарих хъвачIо 
авараз бидуца ва гIетIуца. 

«Дир гьудул, ругьунаб чоца 
рехани, чодул мугъ бухуге, 
нухлул халгьабе», – гьедин 
хъвана ХIамзатил Расулица. 
БетIерлъи, цебехъанлъи буго 
бергьун кIудияб жавабчилъи. 
Гьединабго кIудияб жаваб-
чилъи буго инсан инсанлъун 
хутIи. Тавпикъ кьеги тIолалго 
дагъистаниязе ва инсания-
талъего гIадамаллъун хутIизе. 
Амин.

ГIизудинил ХIамзат

ПИкру

Ицц бетIералдасан 
тIокIкIуна

РишватчагIацагун хIелхIелчагIаца хIулулеб, 
къакъалеб…

ЦеБетIеялъул Нухда

Бакълъул район – Дагъистаналдаго 
цересезул мухъилъ

Цагъур

Налогалъ хьихьула росу ва пачалихъ

ЧIалда МохМох БИЦЦалъагИ

«Мехельтинский» СПКялъул куйдузе – 
тIоцебесеб бакI 

   Россиялъул халкъазул 
гIадатияб маданияталъул 
кIалгIаялда, 5 октябралда 
тIобитIана Россиялъул учи-
теласул къо ва районалъул 
школазул цIалул церехъ-
аби кIодо гьарураб дан-
делъи. Гьелда гIахьаллъана 
районалъул лъайкьеялъ-
ул гIуцIабазул церетIурал 
педагогал, Россиялъул 
Федерациялъул ва Дагъи-
станалъул мустахIикъал 
учительзаби, РФялъул 

гIаммаб лъайкьеялъул 
хIурматиял хIалтIухъаби, 
педагогикияб захIматалъул 
ветеранал, цIалул церехъа-
би.

Гьединго данделъиялда 
гIахьаллъана районалъул ад-
министрациялъул бетIерасул 
заместителал, росабазул ад-
министрациязул бутIрул, 
районалъул учреждениязул, 
гIуцIабазул нухмалъулел. Гьеб 
рагьилелде цебе бихьизабуна 
учителасул къоялда хурхун 
видеоролик. Данделъи рагьана 
ва бачана Гумбет районалъ-
ул лъайкьеялъул отделалъул 
информационниябгун мето-
дикияб централъул методист 
ПатIимат ГъалбацIовалъ 
ва ГIабдула МухIамадовас. 
МугIалимзабазда байрам бар-
кун цере рахъана «Бакъ» ясли-
ахалъул лъимал.

«Гумбет район» муни-
ципалияб районалъул бетIер 
ХIажимурад МухIамадовас 
мугIалимзабазде бачIараб бар-
калаялъулаб кагъат цIалана 
районалъул администраци-

ялъул бетIерасул заместитель 
АхIмад Сулаймановас. Бай-
рам баркун кIалъазе вахъана 
«Гумбет район» муниципа-
лияб районалъул бетIерасул 
кумекчи МухIамад Хъара-
гишов ва кьуна районалъ-
ул бетIерасул рахъалдасан 
2016-2017 цIалул соналда 
цIалдохъабазе тарбия-лъай 
кьеялъулъ росарал тIадегIанал 
хIасилазе, гIемерсоназулаб 
хIалтIуе гIоло ва учителасул 
къоги баркун 11 мугIалимасе 

хIурматалъул грамотаби ва 
гIарцулал сайгъатал.

Районалъул администраци-
ялъул бетIерасул заместитель 
АхIмад Сулаймановас респу-
бликаялда тIоритIарал конкур-
сазда лъикIал хIасилал рихьи-
заруразе  кьуна ХIурматалъул 
грамотаби ва гIарцулал сайгъ-
атал.

Данделъиялда гIахьал-
лъаразда байрам барка-
на ва лъайкьеялда лъикIал 
хIасилал рихьизарурал 
мугIалимзабазе кьуна Гум-
бет  районалъул лъайкьеялъ-
ул отделалъул рахъалдасан 
Муса КъурамухIамадовас 
ХIурматалъул грамотаби ва 
гIарцулал сайгъатал.

МугIалимзабазда байрам 
баркун кIалъана МелъелтIа 
аслияб школалъул цIалдохъан 
Марям МухIамадгIалиева, 
ДРялъул мустахIикъав учи-
тель, гIаммаб лъайкьеялъ-
ул хIурматияв хIалтIухъан 
СагIидбег МутагIилов, 
районалъул лъайкьеялъул 
хIалтIухъабазул профсою-

залъул гIуцIиялъул нухмалъ-
улев Зайид ХIусенов, Инги-
шо гьоркьохзъеб школалъул 
гIурус мацIалъул мугIалим 
Анжела ГIабдулкъадирова 
ва цогидалги.

Ингишо росдал админи-
страциялъул нухмалъулев 
Камал Бибулатовас гьеб рос-
дал школалъул мугIалимзаби 
Будун КъурамухIамадовасе, 
Анжела ГIабдулкъадировалъе 
грамотаби ва гIарцулал сайгъа-
тал кьуна.

Спорталда рихьизару-
рал лъикIал хIасилазе ва 
гIунбачIунеб гIелалъулъ 
спорталде рокьи бижизаби-
ялъе гьабулеб хIалтIуе гIоло 
Дагъистан Республикаялъул 
лъайкьеялъул ва гIелмуялъул 
министр ШагьгIабас Шагьо-
васул ва сахлъи цIуниялъул  
хIалтIухъабазда гьоркьоб 
тIобитIараб спортакиа-
далда гьабураб жигараб 
гIахьаллъиялъе гIоло Болъихъ 
районалъул спорткомитеталъ-
ул рахъалдасан грамота кьуна 
ЧIиркъатIа ДЮСШялъул тре-
нер Чакар Шихшалаевалъе.

Гумбет районалъул цIалул 
церехъабазул слеталде рачIун 
рукIана 173 цIалдохъан. Гьезие 
районалъул лъайкьеялъул от-
делалъул рахъалдасан грамо-
таби ва сайгъатал кьуна.

Россиялъул халкъазул 
гIадатияб маданияталъул Гум-
бет районалъул централъул 
коллективалъул гIахьалчагIаз 
ахIана кучIдул.

ГIайшат Исламбиева

Районалъул ва росабазул нухмалъулез лъай кьеялъул 
хIаракатчагIи кIодо гьаруна

  ЦIияб Данухъ гьоркьохъ-
еб школалда 5 октябралъ 
мугIалимзабазул къоялда 
бан, тIобитIана рохалилаб 
тадбир. Гьеб тадбир бачана 
школалъул  гIуцIарухъан 
СагIидбег Ахъаевас. 

Баркиялъулаб кIалъай 
гьабуна школалъул дирек-
тор ГIисахIажи Юнусовас, 
СПКаялъул нухмалъулев Якъ-
убдибир Аминтазаевас. Гье-
нир рехсана бащдаб гIасругIан  
заманалъ  росдал лъима-
лазе тарбия кьурал гьан-
жесел мугIалимзабазулги 
мугIалимзаби ГIабдулманапов 
МухIамадзапирил, ГIабдура-

шидов ХIажил, Салатгере-
ев ГIабдулпатахIил цIарал. 
Гьединго гьенир рехсана  
гIемерал соназ школазе ди-
ректорлъи гьабурал Юнусов 
ГIисахIажиясул,    Сайпилаев
МухIамадил,  гьанже  нилъе-
да цадахъ гьечIев Му-
хIамадмансуров    МухIамад-
 мансурил, жакъаги школалъ-
ул хIалтIи течIев мугIалим 
Ахъаев СагIидбегил цIарал.  

Церерахъана школлъи-
мал, программаялда рукIана 
мугIалимзабазда баркиял, 
ахIана кучIдул, гьаруна кьур-
даби.

Тадбиралъул ахиралда рос-

дал поселениялъул админист-
рациялъул бетIер Къурбан-
гIалиев МухIамадица 
росдал администрациялъ-
ул, лъималазул умумузул, 
цIалдохъабазул ва СПКаялъул 
рахъалдасан мугIалимзаби- 
ветеранал ГIабдулманапов 
МухIамадзапирие, ГIабду-
рашидов ХIажие, Салат-
гереев ГIабдулпатахIие, 
СултанмухIамадов Му-
хIамадие,  гIемерал соназ 
лъималазе тарбия кьуралъухъ, 
баркала загьир гьабуна ва кьу-
на гIарцулал сайгъатал. 

Росдал администрация

«Гумбет район» муници-
палияб районалъул бетIер 
ХIажимурад МухIамадовасул 
нухмалъиялда тIобитIана 
машгьурав пачалихъияв ва 
динияв хIаракатчи, Кавка-
залъул халкъазул миллияв 
бахIарчи, рухIияв цевехъан 
имам Шамил гьавуралдаса 
220 сон тIубаялъул юбилей 
кIодо гьабиялъул суалгун 
гIуцIиялъулаб комитеталъул 
данделъи.

Данделъиялда гIахьаллъана 
гIуцIиялъул комитеталъул чле-
нал, районалъул бетIерасул за-
местителал, учреждениязул, 
организациязул нухмалъулел, 
росабазул бутIрул ва цогидал-
ги.

«2017 соналъул 2 маялда 
Дагъистан Республикаялъул 
бетIерас Указ хъван букIана 
«Имам Шамил гьавуралда-
са 220 сон тIубаялъул байрам 
тIобитIиялъул хIакъалъулъ». 
Гьелда бихьизабулеб букIана: 

«Муниципалиял районазул ва 
шагьаразул округазул само-
управлениязул бакIалъулал 
органазе лъикIаблъун бихьиза-
булеб буго  имам Шамил гьа-
вуралдаса 220 сон тIубаялъул 
юбилеялде хIадурлъиялда ва 
тIобитIиялда хурхарал тадби-
разулъ гIахьаллъизе» - абун.

Гумбет районалда лъагIел 
халаса гIемерал тадбирал 
тIоритIулел руго имамасул 
юбилеялда хурхун. Библио-
текабазда тIоритIулел руго 
гIелмиялгун практикиял кон-
ференциял, школазда – имам 

Шамилил хIакъалъулъ кучIдул 
рикIкIиналъул конкурсал, гьа-
рулел руго АхIулгохIде мемо-
риалияб комплексалде сапарал.

 Имам Шамилил юбиле-
ялда хурхун, кIудияб тадбир 
тIобитIизе буго имамасул хъул-
бузул цояблъун кколеб Гум-
бет районалъул Аргъвани ро-
сулъ», - ян абуна ХIажимурад 
МухIамадовас.

Имам Шамилил юби-
лей кIодо гьабиялде хIадур-

лъиялъул бицана гIуцIиялъулаб 
комитеталъул членаз.

«Имам Шамилида ца-
дахъ рагъаразул, Аргъвани 
росу цIуниялда 1839 соналъ 
гIахьаллъаразул наслуялъ-
ул чагIи, Лаваша районалъул 
ЦIадахIари росулъа гIадамал  
араб анкьалъ рачIун рукIана 
нижер росулъе. Гьез зиярат 
гьабуна жидерго умумул хва-
рал бакIазде. ЦIадахIарисез 
абуна Шамил гьавуралдса 220 
сон тIубаялъул байрамалде 

рачIине  ругилан. Эргъвенде-
рил жамагIат хIадур буго гьал-
бал къабул гьаризе», - ян абуна 
«Сельсовет Аргванинский» 
росдал поселениялъул админи-
страциялъул бетIер АхIмадбег 
Ибрагьимовас.

 Юбилеялъулаб программа-
ялда руго тарихчагIазул, дини-
ял ва жамгIиял хIаракатчагIазул  
церерахъинал, чуял риччай, 
спорталъул миллиял тайпаба-
зул къецал ва цогидалги тадби-
рал.

            
 «Гумбет» РИО 

Шамил имам гьавуралдаса 220 сон тIубай 
кIодо гьабизе буго 21 октябралда Аргъваниб

ВатIаНИяБ тIалаБ тIоБИтIулаго

Каранда къараб хеч кьурун бахъарав
гIелМу-хазИНайИН хВелго гьеЧIеБ жо

ГIакълудул къулгIаби – мугIалимзаби

МугIалимзабазул ва цIалул церехъабазул къо

Бакълъулазул росаБИ

ЦIияб Данухъ – мугIалимасул къо

МелъелтIа росдал авал

рагIад БИтIулареБИН, тIИл гьетIараБ БугоНИ…

Воре, ЦIале, ЦIале, дИр ЦIодор!

МадаНИяБ тIалаБ тIоБИтIулаго

зулайхатИл гIакагИ гIалИгъалБаЦIИл оЦгИ

ГIумруялда жаниб цо 
нухалъ тIубазе тIад гьабу-
раб Исламалъул щуабилеб 
рукну гIумруялде бахъ-
инабизе – хIежалде ине 
къасд, анищ цебегоялдаса 
букIаниги, дир мурад 2017 
соналъ тIубана. ТIолго 
бусурбабазе гIураб бара-
катгун, лъикIлъигун, къа-
булаб хIежгун тIадруссун 
ратаги киналго хирияб ра-
кьалдаса.

Абулеб букIана исана 
хIеж борхизе дунялалъул-
го пачалихъаздаса 3 млн. 
чи (араб соналдаса 2 нухалъ 
цIикIкIун) вачIанин, гIицIго 
Дагъистаналдаса 10 азарго 
чи вугин.

«Марва-тур» фирмаялде 
кьун рукIана Гумбет райо-
налъул МелъелтIа росулъа 
ичIгояз документал, микьа-
билеб рейсалъул лъабаби-
леб 42 чи вугеб къокъаялде 
гъорлъе ккана ниж. Гьеб 
группаялъе нухмалъи гьа-
булеб букIана Хунзахъ райо-
налъул Мущули росулъа Ша-
мил ХIажиевас. Группаялда 
рукIана ЛъаратIа, Хунзахъ, 
ЧIарада ва цогидалги райо-
наздаса руччабиги бихьинал-
ги.

ХIежалъул ва    гIумрая-
лъул рукнаби тIуразе 
сапаралде рахъинел-
де МахIачхъалаялдаги 
СагIудиязул ГIарабиязул 
ракьалде щведалги, гьеб 
рейсалда унезул щуябго 
группаялда ругезе цадахъ-
ги, батIа-батIа группабазеги 
малъа-хъваял гьаризе данде-
руссинал тIоритIана. Гьенир 
лъикIал вагIзабигун цере 
рахъана щуябго группаялъе 
нухмалъулев, Хунзахъ рай-
оналъул ГIобода росулъа 
СагIид-хIажи Аминтазаев, 
лъабабилеб ва ункъабилеб 
группабазе нухмалъулел 
Мущулиса Шамил-хIажи 
ХIажиев, Казбек районалъул 
Хубаралдаса ГIабдулагь ва 
цогидалги.

ХIежалде унаго-
рачIунаго, хирияб Мак-
ка-Мадинаялда, Ми-
наялда, ГIарафаталда 
гьалмагълъиялъулгун хIал 
рекъезаби, адабалда, сабру-
ялда рукIин, хIежалъул рук-
наби тIураялда цадахъго, 
аслиял шартIаллъун кколел-
лъи бичIчIинабулаан вагIза 
гьабураз.

« М а р в а - т у р а л ъ у л » 
хIаракаталъ батила, хIажи-
забаз гIарз бахъиялъул 
хIужаби ккечIо. ХIадурарал, 
жанир санагIатал шартIазул 

рукъзалгун гостиницабиги, 
зияратаз унелъуре рекIине 
автобусалги, цоги хIажатабги 
чIезабун букIана.

   Ниж хасго рохараб, рази-
яб ишлъун ккана 8 къо Мади-
наялда базе рес щвей, сордо-
къоялда жаниб цIикIкIарасеб 
заман гьениб мажгиталда 
гIибадат гьабулаго ин.

Хирияб Равзаялда МухI-
аммад аварагасе (с. т. гI. в.) 
саламги кьун, БакъигIалъул 
хабалазде ва цоги хири-
ял бакIазде зияратги гьа-
бун, КагIбарукъалда све-
рун тIавафги гьабун, 
ГIарафаталда, Сафа-Мар-
ваялда дугIабиги гьарун, 
Минаялда сардалги ран, 
хIежалъул, гIумраялъул ар-
каналги тIуран тIадруссин 
Аллагьасе щукру гьабизе 
ккараб иш буго. Аллагьас 
къабул гьабун батаги кина-
зулго хIеж, гIадада гьабураб-
лъун батугеги гьеб хирияб 
ракьалде сапар, кьеги кинал-
го бусурбабазе сабру, иман, 
цIунаги къварилъи-балагьал-
даса, чураги мунагьал.

Бокьун буго газета гьор-
кьоб ккун, микьабилеб рей-
салъул лъабабилеб группа-
ялда хIеж борхизе аразул 
рахъалдасан баркала кьезе 
«Марва –тур» фирмаялъ-
ул нухмалъулезе, къокъ-
аялъул нухмалъулев Ша-
мил ХIажиевасе, рейсалъул 
бетIер СагIид Аминтазае-
васе; Шамилил кумекчилъ-
ун, кваранабаб квер гIадин 
сапар байбихьаралдаса 
рокъоре щвезегIан вукIарав 
МелъелтIаса МухIамад 
ХIамзатовасе ва гь. ц. гьез ни-
жее гьабуна ракIбацIцIадаб 
хъулухъ, гIодобе биччараб, 
сабруяб накъит, хIеж бор-
хизе гьездасан нижее щвана 
кIудияб кумек. ХIеж борху-
лел ригь аразе васаллъун, 
гIелбащадазе вацаллъун, 
гьитIиназе эмен гIадинал 
рукIана гьел. Лъабабилеб 
группаялъул хIажизаби 
гIадин Аллагь разилъаги 
нужедаса, кирилъун хъвай-
ги нижее гIоло бицараб ха-
барги, бахъараб хIетIги. Ал-
лагьас кIодо гьареги нуж, 
рохун хутIаги хъизан-лъи-
малаздаса. Цадахъ ругел 
гьалмагъзабазе кумекалъе 
рахъине хIадурал, нижер 
тIалаб-агъазалда рукIарал 
МелъелтIаса вацал Кариму-
дин ва Халид Халидовазеги 
баркала кьола. Гьазиеги гьа-
рула сахлъи, рохел, икъбал, 
халатаб гIумру.

Къурмагъиз ХIадисова

ХIажизабазул баркала

   Гумбет районалъул вакил 
Пахрудин ГIалихIажиевасе 
щвана регионалияб цебе-
тIеялъул «Перспектива» фон-
далъул жамгIияб шапакъат 
- «Регионазул меседил фонд» 
орден.

«Гумбет район» муни-
ципалияб районалъул бетIер 
ХIажимурад МухIамадовасул 
тIадкъаялда рекъон, районалъул 
администрациялъул бетIерасул 
заместитель ХIайбула 
ГIабдурахIмановас «Региона-
зул меседил фонд» орден кьу-
на «МТС Гумбетовская» МУ-
Палъул нухмалъулев Пахрудин 
ГIалихIажиевасе.

   Пахрудин ГIалихIажиев гьеб 
шапакъаталъе мустахIикълъана 
2017 соналъул 21 сентябралда 
Сочи шагьаралда тIобитIараб 
Россиялъул регионазул пред-
принимателазул «Человек года 
– 2017» къецалда, гьитIинаб 
предпринимателлъи цебетIе-
забиялъе гIоло.

Орден кьолаго админи-
страциялъул бетIерасул за-
меститель ХIайбула ГIабду-

рахIмановас абуна: «Пахрудин 
ГIалихIажиевас гьеб муници-
палияб предпринимательлъи 
жиндирго хIаракаталдалъун 
гIуцIана. МТСалъе босана тех-
ника. Рекьул, рецул, бачIин 
бакIариялъул заманалда 
магIишатазе техникаялдалъун 
кумек гьабула, хъулухъалъухъ 

багьаги цIикIкIун босуларо. 
Гьеб предприятие гIуцIаралдаса 
магIишатазда агротехникаялъул 
болжал цIунун тIоритIула рос-
дал магIишаталъул хIалтIаби», 
- ян.

 «Гумбет» РИО 

Пахрудин ГIалихIажиевасе кьуна «Регионазул меседил фонд» орден

В администрации муници-
пального района, под предсе-
дательством заместителя гла-
вы района Рурухмы Халидова 
состоялось очередное заседа-
ние рабочей группы по подго-
товке технологических схем 
муниципальных услуг.

В рабочую группу наряду с 
руководителями учреждений 
района, предоставляющих му-
ниципальные услуги, входят и 
представители филиала МФЦ: 
директор Омар Магомедов и 
юрист Асият Абдурахманова. 

Речь идет об 75 муниципаль-
ных услугах предоставление 
которых организовано в много-
функциональном центре по 
принципу «одного окна». 

Заместитель главы района 
напомнил присутствующим об 
сроках завершения разработки, 
согласования и утверждения 
технологических схем муници-
пальных услуг и о недопустимо-
сти нарушения этих сроков.

Асият Абдурахманова разъ-
яснила порядок разработки, со-
гласования и утверждения ад-

министративных регламентов 
и технологических схем муни-
ципальных услуг и выразила 
желание оказать содействие и 
помощь по согласованию техно-
логических схем. 

В ходе заседания также об-
суждены другие проблемные во-
просы, намечены пути и спосо-
бы их решения, ответственным 
исполнителям даны конкретные 
сроки завершения работы по ра-
боте с технологическими схема-
ми.

В филиале МФЦ по Гумбе-
товскому району продолжает-
ся акция проекта «Электрон-
ный гражданин». В рамках 
проекта уже более 4000 жите-
лей района получили доступ к 
ресурсам электронного прави-
тельства по всей стране. 

В целях информирования 
населения специалисты центра 
«Мои документы» по Гумбе-
товскому району еженедельно 
посещают населенные пункты 
Аргвани, Чирката, Игали, Ара-
дерих, Нижнее и Верхнее Инхо, 
Килятли, Цилитли и т. д. Прак-
тически, без отрыва от учебного 

процесса проводится регистра-
ция преподавателей и учеников 
школ образовательных учреж-
дений района в Единой Системе 
Идентификации и Аутентифи-
кации (ЕСИА). В некоторых на-
селенных пунктах установлены 
красочные плакаты-баннеры с 
информацией об электронных 
услугах.  

В процессе регистрации, на-
селение района знакомят с пре-
имуществами получения элек-
тронных услуг, с порядком и 
технологией их предоставления.

«В рамках «дорожной кар-
ты», в ближайшее время, на-

мечены посещения образова-
тельных учреждений района 
специалистами центра и пригла-
шение учащихся школ в центр 
«Мои документы», с целью бо-
лее детального ознакомления 
молодежи района с порядком и 
преимуществами оказания ус-
луг в электронном виде» - от-
метил директор центра Омар 
Магомедов.

Главная цель проекта «Элек-
тронный гражданин» - повыше-
ние электронной грамотности 
населения. 

МФЦ

соЦИальНая ПолИтИка

ИслаМалъул щуаБИлеБ рукНу

Аллагь разилъаги хIеж борхизе кумек 
гьабураздаса

къеЦалъул ЦерехъаБИ

Машинабазулгун технологиязул станция – 
росдал магIишат цебетIеялъе кьучI

МестНое саМоуПраВлеНИе

75 услуг по принципу «одного окна»

Акция «Электронный гражданин»
Более 4000 жителей района получили доступ к ресурсам 

электронного правительства 


